Թեմա 8 - Ներկայացում, ինքնավերլուծություն և հետադարձ կապ
Մոդուլ՝ Խնդիրների լուծում և որոշումների կայացում
Դասի տևողությունը՝ 45 րոպե
Դասի հերթականությունը՝ 8 (ութ դասերից)
Նպատակ
Ուսանողները կառուցվածքային ձևով ներկայացնում են իրենց նախագիծը, ստանում/տալիս են կառուցողական հետադարձ կապ, կատարում են անձնական ինքնավերլուծություն և ամփոփում են թեման՝ ձևակերպելով հաջորդ քայլերը։
Վերջնարդյունքներ
Դասի ավարտին սովորողը՝
· Կազմում և ներկայացնում է 3-4 րոպեանոց հստակ, ապացույցների վրա հիմնված pitch։
· Օգտագործում է նախապես տրված չափանիշները՝ գործընկերների աշխատանքը գնահատելու (peer feedback) համար։
· Կատարում է կարճ ինքնագնահատում՝ նշելով ուժեղ/թույլ կողմերը և բարելավման 1-2 քայլ։
· Ամփոփում է ամբողջ ցիկլը (Թեմա 1-7) և նշում է, թե որ գործիքն ինչով օգնեց։
Ակնկալվող գիտելիք
· Ներկայացման հիմնական կառուցվածք (նպատակ → պատմություն → ապացույցներ → տեսողական նյութեր → հարցնել)։
· Կառուցողական հետադարձ կապի կանոններ (կոնկրետ, դրական/բարի, հատուկ, գործնական)։
· Ինքնագնահատման արագ գործիքներ (SWOT, 2+1 ձևաչափ, ելքի տոմս)։
Անհրաժեշտ նյութեր
Պրոյեկտոր/սմարթ-տախտակ, ժամաչափ (timer), սթիքերներ/քարտեր, «ներկայացման ռուբրիկ», ինքնագնահատման և զույգերով գնահատման թերթիկներ (ստորև՝ պատրաստ-օգտագործման)։
Քայլ 1 - Կարճ ներածություն. ի՞նչպիսին պիտի լինի լավ ներկայացումը (5 րոպե)
Նախքան ներկայացումները սկսել ուսուցիչը սովորողներին բացատրում է նպատակային ներկայացման հինգ կանոններ.
	Նպատակ

	· «Սահմանեք մեկ հիմնական ուղերձ․ ինչն է, որ լսարանը պետք է տար իր հետ»։
· Մեկ պարզ նախադասություն, առանց երկրորդական թեմաների։


	Սյուժե (կառուցվածք)
	· «Պատմեք ուղիղ գծով․ խնդիր → վերլուծություն → ընտրություն → պլան/ռիսկեր → ակնկալվող արդյունք»։
· Յուրաքանչյուր օղակ՝ հակիրճ՝ առանց մանրամասնությունների մեջ կորելու։

	Ապացույցներ
	· «Յուրաքանչյուր պնդումը կապեք 1-2 հստակ փաստի/չափման հետ և նշեք աղբյուրը»։
· Ընտրեք ամենաուժեղ ու ամենախոսուն տվյալները, ոչ թե դրանց ամբողջ ցանկը։

	Վիզուալներ/տեսողական նյութեր
	· «Մեկ սլայդ = մեկ միտք․ ընթեռնելի տառեչ, պարզ գրաֆիկ, քիչ տեքստ»։
· Եթե սլայդը 5 վայրկյանում չի հասկացվում, պարզեցրեք։

	Հարց/ հաջորդ քայլ
	· «Ավարտեք հստակ գործողությամբ կամ հաջորդ քայլով» (ինչ ենք ուզում լսարանից, կամ ինչ ենք անում հետո)։
· Մեկ նախադասություն՝ գործողություն + ժամկետ/պայման։


Քայլ 2 - Ներկայացման կանոններ (7 րոպե)
· Ուսուցիչը հիշեցնում է ներկայացման չափանիշները և տարածում է երեք ձևաթուղթ՝
· (ա) Ներկայացման ռուբրիկ - գնահատման թերթիկ (ուսուցչի համար), 
· (բ) Սովորողների կարծիքի ձևաթուղթ (դասարանի համար), 
· (գ) Ինքնագնահատում (ներկայացնող թիմի անդամների համար)։
· Ուսուցիչը նշում է, որ թիմերն ունեն 5 րոպե ժանանակ կատարելու որոշակի փոփոխություններ իրենց ներկայացման խոսքի մեջ՝ համապատասխան արդեն իսկ նշված կանոնների։
· Կարճ հուշում ուսուցչի կողմից՝ «Հարցերն ուղղեք հարգանքով, արձագանքը՝ կոնկրետ ու գործնական»։
Քայլ 3 - Թիմային ներկայացումներ (20-25 րոպե)
· Յուրաքանչյուր թիմի ներկայացումը պետք է լինի 3-4 րոպե և 2 րոպե հարցեր և պատասխաններ (հարմարեցրեք ըստ թիմերի թվի)։
· Դսարանը բաժանվում է դիտորդական ենթախմբերի՝ յուրաքանչյուրը հետևում է մեկ չափանիշի (հիմնակա հաղորդագրություն/մեսիջ, ապացույցների որակ, ռիսկերի հաշվառում, պլանի իրագործելիություն, վիզուալ) և նշումներ անում դասընկերների կամ խմբի վերաբերյալ թերթիկում։
Քայլ 4 - Խմբերին կարծիքի/հետադարձ կապի տրամադրման թերթիկների փոխանակում (5 րոպե)
· Ամեն ունկնդիր լրացնում է 2+1 ձևաչափը՝ 2 ուժեղ կողմ + 1 կոնկրետ առաջարկ (գործողությամբ սկսվող բայով)։
· Թիմերն ստանում են իրենց փաթեթը, ընթերցում են լուռ և նշում են 1 «արագ փոփոխություն», որը պատրաստ են անել, եթե նախագիծը շարունակվի։
Նաև
Քայլ 2․ Թիմային անդրադարձ․ «Ինչ մեզ մոտիվացրեց» — ջ րոպե
Յուրաքանչյուր խումբ նախքան ելույթը կամ հետո քննարկում է․
· Ի՞նչ էր մեզ մոտիվացնում նախագծի ընթացքում (թեման, արդյունքը, խմբի մթնոլորտը, ուսուցչի արձագանքը)։
· Ո՞ր պայմանավորվածությունը (team contract-ի կանոններից) օգնեց ամենաշատը։
· Եթե կրկին սկսեինք, ինչ կփոխեինք թիմային աշխատանքի ձևում։
Խմբերը գրավոր կամ բանավոր նշում են մեկ պնդում՝
· «Մեր թիմը արդյունավետ էր, որովհետև …»
կամ
· «Ահա ինչ սովորեցինք համագործակցության մասին …»
Քայլ 5 - Ինքնագնահատում ու ուսուցչի ամփոփիչ դիտարկում (5 րոպե)
· Յուրաքանչյուր ուսանող լրացնում է SWOT (կարճ տարբերակ) կամ «Եթե նորից սկսեինք…» 3 կետանոց թերթիկը։
· Ուսուցիչը խնդրում է բարձրաձայնել ինքնագնահատումից մեկ ամենակարևոր կետ։ 
Ուսուցչի դերը 
· Պահել ժամանակը և հետևել ընթացքի կարգապահությանը։
· Հիշեցնել չափանիշները և ապահովել «պարզ, կոնկրետ, կիրառելի» արձագանքի մշակույթ։
· Խթանել հավասար մասնակցություն, ներգրավել ավելի լուռ սովորողներին։
· Ուղղորդել հարցուպատասխանը՝ պահելով հարգալից տոնն ու թեմայից չշեղվելու կանոնը։
· Սինթեզել աշակերտների միմյանց տված կարծիքները՝ առանձնացնելով ընդհանուր օրինաչափություններն ու հարցերը։
· Տալ հավասարակշռված ամփոփիչ դիտարկումներ (ուժեղ կողմ + զարգացման հնարավորություն)։
Սովորողի դերը
· Պատրաստել կարճ, կառուցվածքային ելույթ՝ հստակ հիմնական ուղերձով։
· Պնդումները հիմնավորել 1-2 վստահելի ապացույցով ու հղումով։
· Օգտագործել պարզ, ընթեռնելի վիզուալներ և պահել ժամանակը։
· Տալ ընկերներին՝ հարգալից, կոնկրետ և կիրառելի առաջարկներով (2 ուժեղ + 1 առաջարկ)։
· Կատարել անկեղծ ինքնագնահատում (ինչ ստացվեց, ինչը՝ բարելավման կարիք ունի)։
Տնային առաջադրանք՝ «Համոզիր ծնողիդ»
Նպատակ
Սովորողը կիրառում է հաղորդակցման և փաստարկման հմտությունները՝ փորձելով համոզել իր ծնողին կամ խնամակալին որոշակի սոցիալական կամ համայնքային խնդրի կարևորության և իր առաջարկած լուծման իրատեսական լինելու մեջ։
Այս առաջադրանքը միավորում է ստեղծագործական մտածողությունը, համոզման տեխնիկաները և իրական կյանքի փորձը։
Քայլ 1․ Ընտրիր մի կոնկրետ խնդիր
Ընտրիր այն խնդիրը, որի շուրջ քո խումբը աշխատել է դասերի ընթացքում (օրինակ՝ աղբի տեսակավորում, դպրոցում աղմուկի մակարդակը, աշակերտական սթրեսը և այլն)։
Քայլ 2․ Պատրաստիր ծնողին համոզելու կարճ խոսք (2–3 րոպե)
Պատրաստիր փոքր պատմություն կամ ելույթ, որտեղ․
· կարճ ներկայացնում ես խնդիրը (ինչու է դա իրական ու կարևոր),
· առաջարկում ես լուծում,
· և բերում ես 2–3 փաստարկ, թե ինչու է դա օգտակար կամ իրագործելի։
Կարող ես օգտագործել.
· անձնական օրինակներ («մեր դասարանում սա տեղի ունեցավ…»),
· թվեր կամ փաստեր («յուրաքանչյուր օր միջինը…»),
· էմոցիոնալ հղումներ («եթե մենք չփոխենք…, դա կնշանակի…»)։
Քայլ 3․ Հեռախոսազրույցի կամ հանդիպման ընթացքում ծնողին ներկայացրու խնդիրը
Փորձիր համոզել, որ քո առաջարկած լուծումը լավ գաղափար է։ Կարող ես ցույց տալ գրաֆիկ, նկար, պաստառ կամ պարզապես խոսել։
Քայլ 4․ Գրիր կարճ ամփոփում (մինչև ½ էջ)
Պատասխանիր հետևյալ հարցերին․
1. Ինչպե՞ս արձագանքեց ծնողդ։
2. Ի՞նչ հարցեր կամ հակափաստարկներ առաջացան։
3. Կարողացա՞ր համոզել նրան։ Ինչու կամ ինչու ոչ։
4. Ի՞նչ սովորեցիր այս փորձից՝ որպես խոսնակ կամ հետազոտող։
Ներկայացման ձև
· Գրավոր պատմություն կամ տեսագրություն (2–3 րոպե),
· կամ բանավոր կարճ ամփոփում հաջորդ դասին «Ինչպես համոզեցի ծնողիս» խորագրով։Bottom of Form

Գնահատման թերթիկ (ուսուցչի համար, 0-3 միավոր)
Թեմա՝ Ներկայացում, ինքնավերլուծություն և հետադարձ կապ
Տևողություն՝ 45 րոպե
Ուսուցիչ ___________________ 
Ամսաթիվ ___________________
	Ցուցանիշ
	0
	1
	2
	3

	1. Հիմնական ուղերձի պարզություն և կառուցվածք
	☐
	☐
	☐
	☐

	2. Ապացույցների/գործիքների (Թեմա 1-7) ճիշտ կիրառություն
	☐
	☐
	☐
	☐

	3. Պլանի իրագործելիություն և ռիսկերի հաշվառում
	☐
	☐
	☐
	☐

	4. Վիզուալների որակ և ժամանակի կառավարում
	☐
	☐
	☐
	☐

	5. Հարցերին պատասխանների հստակություն և թիմային դերերի հավասարակշռություն
	☐
	☐
	☐
	☐



Առավելագույն՝ 15 | Միավոր՝ _____ / 15
Որակական նշումներ. Ուժեղ կողմեր՝ __________ 
Զարգացման ոլորտներ՝ __________
Խմբերին կարծիքի/հետադարձ կապի տրամադրում (Peer Feedback)
Թիմի անունը ______________________
· 2 ուժեղ կողմ
· 1 առաջարկ (գործողությամբ սկսվող)
· «Փորձեք ____________________, որպեսզի ____________________.»
· Լավ հետադարձ կապի կանոններ՝ կոնկրետ, բարեկամական, կիրառելի, օբյեկտիվ։
Ինքնագնահատում (թիմի անդամների համար, արագ տարբերակ)
Անուն, ազգանուն ______________________
SWOT (կարճ)
· S - Ինձ մոտ լավ ստացվեց…
· W - Կարող էի ավելի լավ անել…
· Օ - Ինչ նոր հնարավորություն տեսա…
· T - Ինչ խոչընդոտ էր/է մնացել…
	· Կարողացա՞ թիմում լսել բոլորի կարծիքը
	· 



	· Ի՞նչն էր ինձ մոտիվացնում թիմային աշխատանքում
	· 



	· Ինչպե՞ս կարող եմ բարելավել իմ համագործակցությունը հաջորդ նախագծում


Եթե նորից սկսեի, 3 բան կփոխեի
1)__________________ 2) __________________ 3) __________________



1

